lza ireo vavolombelona roa ireo?

Mitondra antsika ho amin'ny fahitan'i Zakaria 4 ny filazana ny amin’ny hazo oliva roa sy ny fanaovan-jiro roa

(Apok. 11:4). Hita ao ny hazo oliva izay manome diloilo hampiononoka ny fanaovan-jiro fito rantsany (Zak.

4:1-3,12).

Ny hazo oliva dia “ireo voahosotra roa” izay maneho ny “tenin’i Jehovah” miaraka amin’ny fanaovan-jiro

(Zak. 4:6, 14). 1zany hoe ny Testamenta Taloha sy Vaovao.

Milaza ny amin'ireo vavolombelona roa ny Apokalypsy 11 amin’ny fanaovana tadindona an’i Mosesy sy i

Elia:

— Mitafy lamba fisaonana (3): Voaro tamin’ny fotoan-tsarotra ny Baiboly

— Mitsangana eo anatrehan’Andriamanitra (4): Tsy navelan’Andriamanitra ho foana ny teniny

— Raha misy te hanisy ratsy azy ireo, dia misy afo mivoaka avy ao aminy (5): “Mandevona” ny fahavalony
ny hafatra ao amin’ny Baiboly (Jer . 5:14)

— Manidy ny lanitra izy ireo mba tsy hilatsahan'ny orana (6a): Izay manda ny Baiboly dia tsy mahazo ny
ranonoran’ny Fanahy Masina (ny menaka).

— Manova nyrano horaizy ireo ka miteraka areti-mandringana (6b): Ireo izay nianatra Baiboly ihany no
nafahana tamin’ny loza sy ny haizina ara-panahy tamin’ny Moyen Age

Hafiriana no nanehoany ny fijoroany ho vavolombelona?

Manomboka amin’ny fahitana ny amin’ny Fitoerana Masina any an-danitra, sy ireo izay miankohoka eo
anoloan’ny alitara fandoroana ditin-kazo manitra ny Apokalypsy 11 (Apok. 11:1).

Ny tany no kianjan’ny Fitoerana Masina any an-danitra, izay hanitsahan’ny “Jentilisa” — ny tsy mino — ny
“tanana masina” — ny olon’Andriamanitra — mandritra ny 42 volana (and. 2).

Mandritra izany fotoana izany, dia hitafy “lamba fisaonana”- fahoriana lehibe — ny Tenin’Andriamanitra
(and. 3) [42 volana x 30 andro = 1.260 andro (ara-paminaniana, 1260 taona)].

Nanomboka tamin’ny taona 538, dia nametraka tsikelikely ny fomban-drazana teo ambonin’ny
Tenin’Andriamanitra ny Eglizy Romana, ka tonga hatramin’ny fandrarana ny famakiana ny Baiboly sy
fanamelohana ho faty izay nanana izany, na namaky azy, na niaina araka ny finoany (fotopampianarany).
Teo amin’ny fiafaran’io vanim-potoana io, dia nahazo fotoana fisentoana kely tamin’izany fanenjehana
izany ireo mpanao fanavaozana (Mat. 24:22).

Ahoana no nahafatesany?

Iza no fahefana nipoitra tamin’ny faran’ny 1260 taona, izany hoe tamin’ny 1798 tany ho any?

Ny Revolisiona Frantsay, izay nanomboka tamin’ny 1789, dia niteraka ilay antsoina hoe “fitondrana

Horohoro” (1793-1794), ka naneho mazava tsara hoe iza no tao ambadik’io fitondrana io: Satana sy ny

demoniany. Nantsoina hoe telo lalana io fitondrana io (Apok. 11:8):

— Sodoma : Nanomboka tamin'ny vanim-potoanan’ny faharatsiam-pitondrantena lehibe ny Revolisiona

— Egypta : Fanjakana tsy mino ny fisian’Andriamanitra (Eks. 5:2), na dia tsy nampaninona azy ireo aza ny
niankohoka tamin’ilay “andriamanibavin’ny saina”

— Teo amin’ny toerana nanomboana an’i Jesosy: nolavina ny sorona nataon’i Jesosy

Oviana izy ireo no nitsangana tamin'ny maty sy nankarina ho any an-danitra?

Namoaka didim-panjakana manafoana ny fivavahana i Paris tamin’ny 26 Novambra 1793. Nofoanana io
didy io tamin’ny 17 Jona 1797. Nandritra io fe-potoana naharitra telo taona sy tapany io, dia niravoravo i
Frantsa satria “afaka” tamin’ny ziogan'ny fivavahana, sy nampangina ny feon’ny Baiboly (Apok. 11: 9-10).
Tsy nangina na fongana anefa ny Baiboly, fa velona indray ary nihanatanjaka kokoa noho ny teo aloha.
Nampiely ny hafatry ny filazantsara hatrany amin’ny faran’ny tany ireo misionera protestanta (Apok.
11:11).

Nanangana ny Fikambanana Mampiely Baiboly voalohany tamin’ny 1804 i William Wilberforce ho
fampielezana faobe ny Baiboly. Nitombo an’arivony ny dikan-teny ny Baiboly misy, ka lasa izy no boky be
mpividy voalohany indrindra eto an-tany. Ankehitriny dia tsy azo sakanana ny fizarana ny
Tenin’Andriamanitra. Napetrak’Andriamanitra eo amin'ny toerana izay tsy ahafahan'iza na iza
manafongana azy izy (Apok. 11:12).

Inona no mitranga avy eo?

Avy eo amin’ny “fitsanganana amin’ny maty” an’ireo vavolombelona roa, no manomboka ny toko farany
amin’ilay fifanandrinana lehibe: ny andro farany.



<+ Ny Fiavian'i Kristy Fanindroany no hamarana io fotoana io, ary hifarana amin’ny fandringanana “izay
manimba ny tany” (Apok. 11:18).

% Ireo toe-javatra rehetra ireo dia voarafitra ao anatin’ny tontolon’ny fiankohofana any an-danitra (Apok.
11:16-17), izay miafara amin’ny fahitana ny fiaran’ny fanekena ao amin’ny Fitoerana Masina any an-danitra
(Apok. 11:19).

% Rehefa tonga ny “fotoana fitsarana” (Apok. 11:18), dia aseho amin’izao tontolo izao ny fenitry ny Fitsarana:
ny didy folo izay ao anatin’ny fiaran’ny fanekena.



